
O pasado venres, celebrouse un pleno extraordinario no que se aprobaron os Orzamentos municipais para 2010. Na exposición dos mesmos, o Concelleiro de Facenda Xesús Soto argumentou que éstes “ aumentan un 0,2% con repeto ao ano anterior, chegando aos 3.070.000 €. Son ambiciosos pero realistas, e van supoñer continuar coas políticas que viña acentuando este grupo de goberno (desenvolvemento local, de igualdade e conciliación da vida laboral e familiar, de formación e axuda na búsqueda de emprego, de rehabilitación do patrimonio histórico e uso do mesmo como potencialidade turística, medidas de aforro enerxético, ampliación da Rede Wimax,etc.)”.Deste mesmo xeito, desexou que políticos, funcionarios e traballadores municipais se involucrasen máis activamente que nunca na execución dos mesmos, sobre todo no gasto corrente, debido ao incremento de máis e mellores servizos e o custe crecente dos mesmos.

 O esforzo inversor vai seguir sendo importante, acadando o 34% do total do gasto, con obras coma a rehabilitación do Muro exterior do Pazo da Marquesa e aquelas que foron elexidas polos veciños nos Orzamentos Participativos.

 Ademáis tamén se aprobou o POS 2010, a Relación de Postos de Traballo do Concello e tamén unha modificación orzamentaria.

